
[Sumber: Bekal Akhirat: al-Shaykh Ahmad Fahmi Zamzam al-
Banjari al-Nadwi al-Maliki & Wasilat al-‘Tbad ila Zad al-Ma‘ad]

Jika mempunyai waktu lapang dan kesungguhan, maka boleh juga
ditambah zikir-zikir di bawah sebanyak seratus (100) kali setiap
satu:

[Sumber: al-Adhkar al-Yawmiyyah: KH Thoifur Mawardi &
Wasilat al-‘Ibad ila Zad al-Ma‘ad]

Pengenalan Ratib al-Haddad dan al-Wird al-Latif
Ratib al-Haddad (atau al-Ratib al-Shahir) dan al-Wird al-Latif
adalah di antara amalan wirid-wirid para ulama’ Islam yang
tersebar di kalangan masyarakat Islam di Tanah Melayu sejak
dahulu lagi (seperti wirid al-Qushshashi (wirid selepas solat fardu),
Tahlil, Ratib al-‘Attas, Hizb al-Bahr dan Dal2’il al-Khayrat). Kedua-
dua wirid ini disusun oleh seorang tokoh besar ulama’ Islam di

zamannya iaitu Al-Imam al-‘Allamah al-Shaykh al-Habib
‘Abdullah bin ‘Alaw al-Haddad.

Ratib al-Haddad atau al-Ratib al-Shahir ini boleh dikatakan
susunan zikir beliau yang paling luas dan paling banyak tersebar.
Pada asalnya, Ratib ini disusun pada malam 27 Ramadan 1071 H

(dikatakan bahawa ia adalah malam Laylat al-Qadr pada tahun

tersebut), bersamaan 26 Mei 1661 M bagi memenuhi permintaan
salah seorang murid beliau, ‘Amir dari keluarga Bani Sa‘d yang

tinggal di sebuah kampung di Syibam, Hadramawt. Permintaan ini

dibuat kerana mahu menyelamatkan penduduk kampungnya
daripada ajaran sesat yang sedang melanda ketika itu. Ratib ini
mula dibaca di kota Syibam oleh ‘Amir setelah mendapat izin dan
ijazah daripada gurunya. Menurut pengarangnya, kawasan di
mana Ratib ini diamalkan, maka - dengan izin Allah - kawasan

tersebut akan terselamat daripada pengaruh ajaran sesat.

Kemudian, Ratib ini dibaca di masjid beliau di al-Hawi, Tarim
dalam tahun 1072 H / 1661 M. Kemudian, Ratib ini semakin

tersebar sehingga mula dibacakan di Mekah dan Madinah sewaktu

beliau pergi mengerjakan Haji, serta seterusnya menjadi salah satu

amalan yang tersebar di tanah Melayu kita ini - Alhamdulillah.
Ratib ini biasanya dibacakan selepas solat Isyak (bersama doa dan
solat sunatnya) secara berjemaah. Pada bulan Ramadan, ia
biasanya dibaca sebelum solat Isyak. Namun begitu, Ratib ini juga

boleh dibaca dan diperbanyakkan bacaannya pada bila-bila masa

khususnya pada waktu keperluan dan menghadapi kesulitan.

Al-Wird al-Latif pula adalah merupakan susunan zikir bagi wirid

pagi dan petang yang disusun berdasarkan ayat-ayat al-Qur’an and

Hadith Rasulullah # di dalam bab ini. Ini adalah himpunan zikir-

zikir yang mempunyai fadilat dan kelebihan yang sangat besar. Ia
dinamakan al-Wird al-Latif kerana ia adalah wirid yang ringan dan
mudah dibaca serta senang dihayati oleh pembacanya. Ia juga
tidak begitu panjang seperti al-Wird al-Kabir susunan beliau yang
agak panjang. Ia biasanya dibaca secara bersendirian pada waktu

pagi dan petang. Namun ia juga boleh dibacakan secara berjemaah

di dalam majlis zikir.

Kedua-dua susunan zikir ini sangat baik untuk dijadikan wirid
harian dan insha Allah pengamalnya dapat melihat keberkatan dan

keselamatan dalam kehidupannya dan agamanya.

Biografi:

Al-Imam al-‘Allamah al-Shaykh al-Habib ‘Abdullah bin
‘Alawi al-Haddad al-Shafi‘i al-Ash‘ari

Nama penuh beliau ialah:

‘Abdullah bin ‘Alawi bin Muhammad bin Ahmad bin
‘Abdullah bin Muhammad bin ‘Alawi bin Ahmad al-Haddad.

Nasab beliau seterusnya bersambung sehingga ke al-Faqih al-
Mugaddam, Imam Ahmad al-Muhajir dan seterusnya sehingga
kepada Imam Ja‘far al-Sadiq bin Imam Muhammad al-Baqir bin
Imam ‘Ali Zayn al-‘Abidin bin Saidina al-Husayn <« bin Saidina
‘Ali bin Abu Talib, daripada isteri beliau Saidatina Fatimah w&
binti Rasulullah #. Dalam erti kata yang lain, beliau merupakan
seorang ulama’ berketurunan Rasulullah # melalui salah seorang

cucu yang dikasihi Baginda # — Saidina al-Husayn <=,

Beliau dilahirkan pada malam Isnin, 5 Safar 1044 H di al-Subayr,
Tarim, Yaman. Tarim adalah sebuah kota di Yaman yang masyhur
dengan sejarah para ulama’ dan awliya’. Kota ini ini juga dikenali

sebagai “Kota Sejuta Wali” dan “Madinah al-Siddiq”.

Pada ketika beliau berumur sekitar empat (4) tahun, beliau
ditimpa penyakit yang menyebabkan beliau menjadi buta
penglihatan mata, namun begitu mata hati beliau tetap bersinar

dan terang.

Beliau membesar di Tarim dan mula menghafal al-Qur’an dan
matan-matan ilmu di bawah didikan para guru khususnya ayah
beliau dan al-Habib ‘Umar bin ‘Abd al-Rahman al-‘Attas. Namun
begitu, pada tahun 1072 H, bapanya meninggal dunia pada malam
Isnin pertama daripada bulan Rejab tahun tersebut. Tidak lama
selepas itu, ibunya pula wafat pada hari Rabu, 24 Rejab pada bulan

yang sama.

Di antara gelaran-gelaran mulia yang diberikan kepada beliau

ialah:

e Shaykh al-Islam
e Qutb al-Da‘wah wa al-Irshad

Beliau juga dianggap oleh sebahagian para ulama’ sebagai

mujaddid pada kurun ke-sebelas Hijrah.

Beliau bermazhab Shafie seperti kebanyakan ulama’ Yaman dan

Tarim, beraqidah di atas mazhab majoriti ulama’ Ahli Sunnah dan
Jama’ah al-Asha‘irah dan berjalan di atas manhaj para ulama’ Sufi
melalui keturunan bapa dan datuk-datuknya iaitu Ali Ba‘Alawi.
Bahkan beliau boleh dianggap sebagai Imam, tokoh besar dan
mujaddid di dalam bidang Tasawwuf, khususnya di dalam Tarigah
Ba‘Alawi. Manhaj beliau juga dilihat sangat mirip kepada
pendekatan Imam al-Ghazali, bahkan sebahagian para ulama’ juga
menyatakan beliau adalah “Imam al-Ghazali” pada zamannya,
khususnya dalam ilmu Tasawwuf. Ini dapat dilihat daripada

karangan-karangan beliau yang sangat bermanfaat dan masyhur

sehingga ke hari ini.

Beliau pergi menunaikan Haji pada tahun 1079 H dan
kemudiannya menziarahi Masjid Nabawi dan magam datuknya

Rasulullah # pada tahun 1080 H. Beliau melantunkan syair
memuji Baginda Rasulullah # di sana dan sebahagian syairnya

diabadikan di Magam Rasulullah #, iaitu:

I'd (4

el | G e i

Diagungkan oleh Al-Rahman di Baginda i adalah Nabi yang

dalam penghulu segala kitab (al- | agung, akhlak Baginda # adalah

Qur'an) akhlak yang

&

Pada tahun 1083 H, beliau membina rumah beliau di al-Hawi yang

terletak di sebelah timur bandar Tarim dan membina masjidnya

Masjid al-Fath di sana bersebelah dengan rumahnya.

Beliau telah melahirkan ramai para ulama’ dari kalangan anak
murid beliau. Di antara mereka adalah: al-Habib Ahmad bin Zayn
al-Habashi, al-Habib ‘Abd al-Rahman bin ‘Abdullah Balfaqih, al-

Habib ‘Umar bin ‘Abd al-Rahman al-Barr dan al-Habib

Muhammad bin Zayn bin Sumayt.
Di antara karangan-karangan beliau yang masyhur adalah:

e Al-Da‘wah al-Tammah wa al-Tadhkirah al-‘Ammah
e Al-Nasa’id al-Diniyyah wa al-Wasaya al-Imaniyyah [Kitab ini

merupakan intipati kitab Thya’ ‘Ulum al-Din, karangan al-

Imam al-Mujaddid Hujjat al-Islam Abu Hamid Muhammad
al-Ghazali al-Tusi]

e ‘Agidat Ahl al-Islam

e Risalah al-Mu‘awanah wa al-Muzaharah wa al-Mu‘azarah li
al-Raghibin min al-Mu‘minin fi Suluk Tariq al-Akhirah

e Risalah al-Mudhakarah ma‘ al-Ikhwan al-Muhibbin min Ahl
al-Khayr wa al-Din

e Risalah Adab Suluk al-Murid

e TIthaf al-Sa‘il bi Jawab al-Masa’il

e Sabil al-Iddikar wa al-I'tibar bima Yamurr bi al-Insan wa
Yangadi lah min al- Umur

e Al-Fusul al-TImiyyah wa al-Usul al-Hikamiyyah

e Al-Nafa'is al-‘Alawiyyah fi al-Masa‘il al-Sufiyyah

e Al-Hikam

e Al-Durr al-Manzum li Dhawi al-‘Uqul wa al-Fuhum

e Wasilat al-Tbad ila Zad al-Ma‘ad. Kitab ini merupakan

himpunan wirid dan zikir beliau.

Beliau wafat pada malam Selasa, 7 Zul Qi‘dah 1132H di al-Hawi, di

bandar Tarim. Beliau dikebumikan di makam perkuburan Zanbal,
juga di Tarim. Umur beliau pada ketika itu adalah 88 tahun dan

menghampiri 90 tahun. Beliau meninggalkan enam orang anak

lelaki: Hasan, ‘Alawi, Muhammad, Salim, Husayn dan Zayn; dan

empat orang anak perempuan: ‘A’ishah, Salmah, Fatimah dan

Bahiyyah.

Al-Habib °Ali al-Habashi memuji beliau dengan melantunkan syair

berikut:
7 3 ezes 0.2 § Lo.8 %

:b}“o ”OW ° %ﬂ‘cﬂb&» -0
Mengambil penerangan | Maka semua orang yang
daripada cahaya beliau yang | menjalani jalan ini (Tarigah
bersinar terang Ba‘Alawi) selepas beliau

ok 0% o T 57 . 1] o’ ° 2%

VW el o 058 W2 AN e 4 &5
Sesungguhnya beliau adalah | Dengannya, sejuk mata
daripada  sebaik-baik  zuriat | pandangan Nabi Muhammad #

keturunan Baginda

“Al-Fatihah buat beliau”

